
KOMUNIKATË PËR SHTYP 

USAID i ndihmon Maqedonisë në krijimin e arsimit më të mirë për të gjithë 
 
Pas gjashtë viteve, Projekti i USAID-it për arsim fillor i ka përfunduar me sukses aktivitetet 
për përkrahjen e sistemit arsimor të Maqedonisë, në drejtim të përmirësimit të efikasitetit, 
cilësisë dhe rezultateve të punës përmes rinovimit të objekteve shkollore, aplikimit të 
teknologjisë kompjuterike dhe informatike në arsim, avancimit të matematikës dhe 
lëndëve shkencore, përmirësimit të vlerësimit shkollor, si dhe zhvillimit të forcës së punës.  
 
“Jam krenar që Misioni i Shteteve të Bashkuara në Shkup, përmes USAID-it, ka punuar 
me të gjitha shkollat fillore në Maqedoni, me qëllim të sigurimit të klimës më të mirë 
arsimore për nxënësit, zhvillimit të vazhdueshëm profesional të mësimdhënësve, si dhe 
menaxhimit më të mirë të kapaciteteve shkollore. Qeveria e Shteteve të Bashkuara 
edhe më tej do të angazhohet në sektorin arsimor në Maqedoni. Ne do të vazhdojmë 
me punën tonë drejt përmirësimit të gatishmërisë të të rinjve për punësim, përmes Rrjetit 
të USAID-it për aftësitë e të rinjve për punësim. Njëherazi, do të punojmë drejt 
përmirësimit të integrimit ndër-etnik në sistemin arsimor, përmes një aktiviteti të madh që 
do ta promovojmë gjatë muajit mars” ka dekluara Ambasadori i Shteteve të Bashkuara, 
Paul Wohlers. 
 
Këto janë disa prej të arriturave kyçe të projektit:  

• Janë trajnuar 17,500 mësimdhënës, profesionistë shkollorë dhe nëpunës për 
mësimdhënie interaktive, teknologji kompjuterike dhe informatike, si dhe për 
metodat shkencore dhe të vlerësimit,  

• Janë dhënë 8,202 certifikata për mësimdhënësit e trajnuar, të cilët i kanë 
aplikuar metodologjitë e reja mësimdhënëse, 

• Janë botuar 288,400 ekzemplarë të materialeve të ndryshme arsimore,  
• Janë rinovuar 130 shkolla fillore,  
• Janë hapur laboratorë teknologjikë dhe është siguruar paisja arsimore për të 

gjitha shkollat në Maqedoni.  
 
Në ceremoninë përmbyllëse kanë marrë pjesë shumë nxënës, mësimdhënës, drejtorë të 
shkollave, si dhe përfaqësues nga Ministria e arsimit dhe shkencës, Ministria e shoqërisë 
informatike dhe administratës, Byroja për zhvillimin e arsimit, Inspektorati shtetëror 
arsimor, si dhe institucione tjera.  

Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi vizitoni 
http://macedonia.usaid.gov/ vizitoni ose faqen tonë në Facebook: 
http://www.facebook.com/USAIDMacedonia.  


